
Yeremiya laherra e 
kalowarga se tako' ka Allah e 
karaja'an Yehuda. Ramana, 
Hilkiya sala settong imam. 
Kalowargana enneng e kottha
senyama Anatot, ta' jauh ka
Yerusalim.  Oreng towana
terro Yeremiya daddi imam 
keya. Namong Allah badha
settong rancana se laen. 



E bekto Yeremiya laher, 
ommat Allah odhi'na ta' 
norotde apa se parentaagi
ban se edhabuwagi Allah. 
Banya' oreng, dhari rato
sampe' ponggawana, 
anyembah allah palsu e 
dhalemma Kenengngan
Socce Allah dhibi'.



Pas bekto
Yeremiya la 
raja, Allah 
adhabu ka
salerana. 
"Sengko' la oneng
sabelunna ba'na lahir,"  
Allah berri'anna oneng ka Yeremiya, "Ban apa se 
esorowagi Sengko' sopaja ekoca'agi bi' ba'na."



Yeremiya etembali Allah kantha jareya ce' tako'na. 
"Adhu, Guste Allah!" Salerana molar. "Abdidalem ta' 
penter acaca, sabab abdidalem gi' ngodha dhimen." 
Salerana ta' ngodha pole - salerana ommora la dhu
polo taon. Tape salerana ta' meker ja' salerana

acaca kaangguy
alaban sakabbina
kajahaddan e 
sakalenglengnga.



"Ta' osa tako'," Allah berri'anna kakowa-
dan ka Yeremiya.  "Mara mangkat mon 

Sengko' ngotos ba'na ka'amma bei. 
Koca'agi apa bei se 

Sengko' acaca. 
Sengko' aba-

rengngana
ba'na ban 

alindhunge
ba'na." Laju
Allah alako se 
ce' becce'na. 
Junandalem ajuluwagi
astana nyedding ka
colo'na Yeremiya.



Allah berri'anna Yeremiya kakowadan, kabangalan
ban kabicaksana'an. Salerana acaca ce' bangalla, 
paenga' ka oreng banya' ja' Allah kaneserre reng-
oreng ban terro nolonga keya. Namong tadhe' 

settong oreng se ngedhingagi, 
tamasok rato.



Para imam ce' peggella ban ngoca' ka salerana
kodhu pa'ambu acaca parkara Allah.  Badha
keya nabbi palsu se ngoca' ja' Yeremiya ta' 

acaca se sabendherra.



Yeremiya pa'enga' reng-oreng jareya , badha
saratos taon se lambe', karaja'an Israel dhaja
la mongkore Allah. So-moso na, oreng
Asyur, makala reng-oreng jareya ban 
ondur kabbih ka nagara se ce' jauhna.



Sateya reng-oreng
Yehuda , karaja'an
laok la mongkore Allah. 

Tantara moso la 
badha e parjalanan! 
Apa Allah berri'anna
ijin ommat Allah 
epakala ban egiba ka
pangasingan jugan?



Reng-oreng partaje ka dibana.  Apa dibana bisa
masalamet dhari moso? Bunten! Pera' Allah 
se bisa masalamet. Reng-oreng ce' 
peggella ka Yeremiya. Ban terro
mateyana. Namong Allah 
alindhunge abdidalem Na.



Aherra, Allah adhabu ka
Yeremiya. Dhabuna Allah, 
"Ja' adu'a kaangguy reng-
oreng jareya. Sengko' ta' 
endhe' ngedhingagi reng-
oreng jareya, maske dhateng
ban nanges gabay nyo'onna
partolongan ka Sengko'."



Yeremiya pa'enga' 
rato ja' aba'na epakala
dhalem paperrangan
alaban tantara Babil. 
Rato ce' peggella ban 
pamasok Yeremiya ka
panjara. Maskeya masok
ka panjara, Yeremiya
paggun kotbah ban ce' 
partajena ka Allah.



Samarena aba'na kalowar
dhari panjara, Yeremiya
abali kotbah ka rato ban 
reng-oreng ja' sakabbina
kodhu abali ban partaje
ka Allah.  Rato agibe pole 

Yeremiya
epamasok ka
panjara se e 
banana tana 
ce' dhalemma.



Namong Allah badha e atena rato. Neng-eneng Allah 
masalamet Yeremiya ban atanya ka aba'na apa se 
Allah terro gabay rato elakoanna. "Kassa' ka

panangkaran, ban Allah 
adhabu ba'na bakal odhi'," 

jareya
jawabbe.



Tantara Babil makala Yerusalim ban 
sakabbina oreng Yehuda. Reng-
oreng magujur geddhung, 
sakabbina dhung-geddhung aobar. 
Allah adhabu ja' reng-oreng entar
ka pangasingan
abidda pettong
polo taon, 
sarta Allah 

agibe
reng-oreng ka
tana parjanjiyan. 



“Masuk ka firmanna Guste Allah e beri tera’.” 
Bangsalam 119:130

Yeremiya , Lalake' se Molar  

Alketab jareya nyareta agi firmanna
Guste Allah

se e bedhe’ e

Yeremiya



Tade’



Careta Alketab notorragi Guste Allah paneka se becce se 
nyepta’ agi manossa sopaja ba’na kenal ka salerana.

Guste Allah tao manossa ngaloko’agi se jube’, se e sebut dusa.  
aokoman dusa jareya e patte’e, tape kataresna’anna Guste Allah ka

manossa setalebat raja ban apereng Pottrana se coma settong, 
Yesus, se mate ekaju salib ban aokom kaangguy dusana ba’na.  Laju.  

Yesus a bungo ban abali ka sowarga!  Bile ba’na partaje ka Yesus
ban apenta saleranan ngamponi dusana ba’na salerana angalako agi.  

Salerana rabu ban odhi ban ba’na sateya, 
ba’na odhi sareng salerana salanjangnga.

Bile ba’na partaje, ngadoa ka Guste Allah cara jareya: duh Guste
Allah, abdi partaje ka Guste Allah, se daddi manossa laju seda

sabab dusana abdi, ban Salerana odhi pole.  Mara datheng ka odhi
na abdi ban angapora dusana abdi, sopaje abdi odhi anyar, ban e are 
gu’laggu abdi olleh odhi ban Salerana.  Abanto abdi noro’lampadda

padana Salerana ban odhi na abdi daddi potrana Gustte Allah.

Ngabaca Alketab ban ngadoa ka Guste Allah ban are.   Yahya 3:16

